
				এই পাতাটির মুদ্রণ সংশোধন করা প্রয়োজন। 
তাই বলে তো মরতে দেওয়া যায় না ? তাই কি যায় ? আমরা যাবে চল, কিন্তু তোমায় শক্ত থাকতে হবে। আগে বুঝবে সত্যি লিখেছে। কিনা, তারপর যাহোক ব্যবস্থা করবে। ব্যাকুল হয়ে ওর কোন ফাদে আমরা আর পা দেব না ।
বিপিন ও অবাক হয়ে মেয়ের মুখের দিকে চেয়ে থাকে। সত্যই পাষণ্ড সমীর, নইলে এমনভাবে কেউ মানুষের বিশ্বাস নষ্ট করে যে রাস্তার ধারে মৃত্যু শয্যায় পড়ে থাকার সংবাদ জানিয়ে পত্র লিখলেও নিজের স্ত্রীর সন্দেহ থেকে যায়-এ তার প্রতারণার আরেকটা কৌশল
श्७भ्रां यजgद नश !
কিন্তু যাই ভাবুক আর যাই বলুক, ভিতরটা যে রাধার কঁাপিছে সেটা টের পাওয়া যায়। ঢোক গিলতে গিয়ে দু’একবারের চেষ্টায় গিলতে পারে না । ছোট ছোট নিশ্বাস ফেলে, আতঙ্কের চাপে তার শ্বাসযন্ত্র খানিকটা আড়ষ্ট হয়ে এসেছে।
অসহায় নিরুপায় উদ্বাস্তু-মানুষে ভরা শিয়ালদহ ষ্টেশন । শিশু থেকে বুড়ো, মেয়েপুরুষ, ছোটবড় পরিবার, একলা মানুষ । এদের মধ্যে খুঁজে নিতে হবে সমীরকে ।
চারিদিকে তাকায় আর রাধা ভাবে সমীরকে নয় নিজের দোষে এখানে এসে শেষ শয্যা পাততে হয়েছে, এরা কার কাছে কি দোষ করেছিল ? কি পাপে এদের এই পরিণাম, এই শাস্তি ?
এক প্ৰান্তে সমীরকে পাওয়া যায়। একটা কাপড়ের পুটেলী মাথায় দিয়ে সে সতরঞ্চিতে শুয়ে ছিল। তাকে দেখেই তার অবস্থা সম্পর্কে সমস্ত সন্দেহের মীমাংসা হয়ে যায় ।
বিপিন নাম ধরে ডাকতে সে অতি কষ্টে চোখ মেলে তাকায় । খানিকক্ষণ শূন্য দৃষ্টিতে বিহ্বলের মাতৃ চেয়ে থাকে। গায়ে হাত দিয়ে দেখা যায়, জর নেই। "

